REZIME RADA

Istraživanje u ovom radu je provedeno na uzorku od 50 studenata I-e godine Fakulteta za tjelesni odgoj i sport u Tuzli, koji su odslušali nastavni predmet Atletika I i II starosne dobi od 18-20  godine.

Osnovni cilj ovog istraživanja je utvrđivanje prediktivne vrijednosti motoričkih sposobnosti, morfoloških karakteristika i kinematičkih parametara pri skoku u dalj. 

U samom istraživanju je korišten skup od devet varijabli za procjenu motoričkih sposobnosti, skup od jedanaest  varijabli za procjenu morfoloških karakteristika i skup od devet varijabli za procjenu kinematičkih parametara kao prediktorski skupovi i jedna kriterijska varijabla.

Na osnovu rezultata dobijenih statističkim metodama, možemo reći da se predikcija
 rezultata skoka u dalj može izvršiti na osnovu  primjenjenih prediktorskih varijabli. Smatramo da smo u ovom radu odabrali adekvatne mjerne instrumente koji pokrivaju sva tri skupa prediktorskih varijabli koji su veoma značajna za postizanje rezultata pri skoku u dalj. 

Takođe, možemo naglasiti da sve informacije koje smo dobili u ovom istraživanju mogu pomoći pri razvoju na viši stepen onih sposobnosti u kojima studenti zaostaju a na koje se može uticati treningom, te sve informacije koje smo dobili možemo iskoristiti u metodici planiranja i programiranja kako trenažnog procesa tako i nastave atletike.  

Ključne riječi: studenti, motoričke sposobnosti, morfološke karakteristike, kinematički parametri, skok u dalj, regresiona analiza.







